
ILO-isumaqatigiissutinut: C155 (Suliffimmi isumannaallisaaneq peqqissuserlu pillugit 

isumaqatigiissut, 1981), C187 (Sullivinnik avatangiisinik isumannaassusermillu siuarsaaneq 

pillugu isumaqatigiissut, 2006), C094 (Sulinermut piumasaqaatit pillugit isumaqatigiissut 

(pisortaqarfinni isumaqatigiissutit), 1949) og P029 (Pinngitsaaliilluni sulisitsineq pillugu 

isumaqatigiissummut protokoli 2014-imeersoq, 1930) Namminersorlutik Oqartussat 

ilaatinneqarnissaat pillugu Inatsisartut aalajangiiffigisassaattut siunnersuut. 

ILO-isumaqatigiissummut C191 - Sullivinnik avatangiisit isumannaattuunissaat 

peqqinnartuunissaallu pillugit isumaqatigiissut (malitseqartitsisumik allannguutit), 2023 (No. 

191) Namminersorlutik Oqartussat ilaatinneqarnissaat pillugu Inatsisartut 

aalajangiiffigisassaattut siunnersuut. 

(Isumaginninnermut, Suliffeqarnermut, Nunamut Namminermut Avatangiisinullu Naalakkersuisoq) 

 

Siumut sinnerlugu siunnersuummut ima oqaaseqassaanga, immikkoortut 34 aamma 35 

ataatsimoortillugit. 

Iluarisimaarparput siunnersuut saqqummiunneqarmat, sulisartummi illersorneqarnerunissaanut 

pingaarutilimmik siunnersuut imaqarpoq aamma pitsaanerusumik suliffimmi avatangiisinik 

qulakkeerinninnissamut anguniagaqartuuvoq. 

Siumut siunnersuummut tapersersuivoq, ilaatigut Siumup anguniagarimmagu, inuit tamarmik 

isumannaatsumik pitsaasumillu suliffissaqarnissaat. Siunnersuummi ataqatigiissinniarneqarput 

sulisunut atukkatigut aamma avatangiisitigut pitsaanerulersitsinissaq, aamma suliffeqarfinni 

pinaveersaartitsineq suliffigiuminartuunissamullu tunngassuteqartut ilanngullugit. 

Ilutigisaanik Siumup pingaartippaa, isumaqatigiissutinik atuutsitsilerneq immini 

naammanngimmat. Taamaammat pingaaruteqarpoq Namminersorlutik Oqartussat 

pisinnaatitaaffinnik atuutsitsinissamut qulakkeerinneqataanissaminnut tigussaasumik 

peqataassasut, taamaalilluni siunertaasut piviusunngortinneqarsinnaaqqullugit. Tamanna ilaatigut 

atuuppoq Suliffinnut Nakkutilliisoqarfik eqqarsaatigalugu, aamma Namminersorlutik Oqartussat 

isumaqatigiissutaasa atuutsinneqarneranut eqqumaffigineqartussat pillugit, kiisalu 

pitsanngorsaanissanut siunertaqarluni suliaqarnissamut. 

Tamakku tunngavigalugu Siumut siunnersuummut tapersersuivoq, naatsorsuutigalugu 

Naalakkersuisut sulisartut sulisitsisullu peqatigalugit tigussaasunik iliuuseqassasut, 

taamaaliornikkut isumaqatigiissutit ILO-mut tunngasut tamakkiisumik atuutsinneqarnissaat 

qulakkeerneqassammat. 

- 

Immikkoortoq 34-imut immikkut oqaatigissavarput, taanattaaq Siumup tapersermagu. 
Siunnersuummi ersarissarneqarpoq suliffeqarfiup avatangiisai isumannaatsut peqqinnartullu 
sulisunut pisinnaatitaaffiussasut. 

Taamak oqaaseqarluta siunnersuut ataatsimiititaliamut susassaqartumut ingerlateqqinneqarnissaa 

innersuussutigaarput. 

 

Erik Jensen 

Siumut 


